
 
 
Kandidati Naše stranke pokazali odgovornost: odazvali se na sve debate 

Pet javnih lokalnih medija u Unsko-sanskom kantonu organiziralo je debatne emisije tokom 

predizborne kampanje za Opće izbore u Bosni i Hercegovini. Kandidati Naše stranke pokazali 

su odgovornost prema medijima, ali i građanima, odazvavši se na svaku debatu, a u nekoliko 

navrata bili su i jedini od pozvanih debatanata koji su se pojavili. 

Predstavnici Naše stranke učestvovali su u 13 debata koje su organizirali javni lokalni mediji u 

Bihaću, Cazinu, Bosanskoj Krupi i Velikoj Kladuši, te javni kantonalni medij, kao i u debati koju 

je organizirala Misija OSCE-a u Bosni i Hercegovini. 

Smisao predizborne kampanje upravo je u tome da se građani upoznaju s programima i 

kandidatima svih stranaka, a debate su jedan od najboljih načina da se sučele argumenti i 

stavovi onih koji pretendiraju biti predstavnici građana. Neshvatljivo je, stoga, da su mnoge 

stranke i kandidati izbjegavali učešće u debatnim emisijama. 

Inače, birači u Unsko-sanskom kantonu Našu stranku moći će pronaći na prvom mjestu na 

glasačkim listićima za sva tri zakonodavna nivoa. Listu za državni parlament predvodi 

Šeherzada Delić, profesorica iz Bihaća, a slijede Bišćanin Edin Mašić i Cazinjanin Suad 

Dervišević. Listu za Parlament Federacije BiH nosi Amir Purić iz Velike Kladuše, a slijede ga Elvira 

Felić iz Bihaća i Admir Džafić iz Sanskog Mosta. 

Listu Naše stranke za Skupštinu Unsko-sanskog kantona predvodi Jasmin Hodžić, profesor 

matematike i sindikalni aktivista iz Bihaća. Iza njega slijede vijećnici iz Velike Kladuše, Selma 

Kendić i Zlatko Pajazetović. Na četvrtoj poziciji je Suad Terzić iz Sanskog Mosta, a na petom i 

šestom mjestu su Emina Behar i Sven Vidović-Popek iz Cazina. 


